
W Gabra tal-gurisprudenza

SENTENZA TAL-QORTI TAL-GUSTIZZJA (Is-Seba’ Awla)

26 ta’ Novembru 2015*

“Rinviju ghal decizjoni preliminari — Ambjent — Skart — Vjaggi — Regolament (KE)
Nru 1013/2006 — Vjaggi fi hdan 1-Unjoni Ewropea — Punt tad-dhul differenti minn dak previst
fin-notifika u fil-kunsens minn qabel — Bidla essenzjali fid-dettalji tal-vjagg tal-iskart —
Vjagg illegali — Proporzjonalita tal-multa amministrattiva”
Fil-Kawza C-487/14,
li ghandha bhala suggett talba ghal decizjoni preliminari skont l-Artikolu 267 TFUE, imressqa
mill-Févérosi Kézigazgatdsi és Munkaiigyi Birésag (qorti amministrattiva u tax-xoghol ta’ Budapest,
1-Ungerija), permezz ta’ decizjoni tat-22 ta’ Ottubru 2014, li waslet fil-Qorti tal-Gustizzja fl-
4 ta’ Novembru 2014, fil-procedura
SC Total Waste Recycling SRL
Vs
Orszagos Kornyezetvédelmi és Természetvédelmi Fofeliigyeloség,

IL-QORTI TAL-GUSTIZZJA (Is-Seba’ Awla),

komposta minn J. L. da Cruz Vilaga, President tal-Hames Awla, li qed jagixxi bhala President tas-Seba’
Awla, C. Lycourgos (Relatur) u J.-C. Bonichot, Imhallfin,

Avukat Generali: Y. Bot,

Registratur: A. Calot Escobar,

wara li rat il-procedura bil-miktub,

wara li kkunsidrat 1-osservazzjonijiet ipprezentati:

— ghall-Kummissjoni Ewropea, minn L. Havas u D. Loma-Osorio Lerena, bhala agenti,

wara li rat id-decizjoni, mehuda wara li nstema’ l-Avukat Generali, li 1-kawza tinqata’ minghajr
konkluzjonijiet,

taghti 1-prezenti

* Lingwa tal-kawza: I-Ungeriz.

Sentenza

It-talba ghal decizjoni preliminari tirrigwarda l-interpretazzjoni tal-Artikoli 2(35)(d), 17(1), u 50
tar-Regolament (KE) Nru 1013/2006 tal-Parlament Ewropew u tal-Kunsill, tal-14 ta’ Gunju 2006, dwar
vjieggi ta’ skart (GU L 190, p. 1), kif emendat bir-Regolament tal-Kummissjoni (KE) Nru 669/2008, tal-
15 ta’ Lulju 2008 (GU L 188, p. 7, iktar ’il quddiem ir-“Regolament Nru 1013/2006”).

Din it-talba giet ipprezentata fil-kuntest ta’ tilwima bejn SC Total Waste Recycling SRL (iktar il
quddiem “Total Waste Recycling”) u 1-Orszdgos Kornyezetvédelmi és Természetvédelmi FéfeltigyelGség
(awtorita nazzjonali inkarigata mill-ispezzjoni u l-protezzjoni tal-ambjent u tan-natura, iktar ’il
quddiem 1-“awtoritda nazzjonali tal-ispezzjoni”), dwar multa amministrattiva mahruga minn din
tal-ahhar minhabba ksur tal-legizlazzjoni dwar vjaggi tal-iskart.

I1-kuntest guridiku

Id-dritt tal-Unjoni
Il-premessi 1, 7, 13, 14 u 33 tar-Regolament Nru 1013/2006 jipprovdu:

“(1) L-ghan u l-komponent ewlieni u predominanti ta’ dan ir-Regolament huwa l-protezzjoni ta’
l-ambjent, filwaqt li l-effetti tieghu fuq il-kummer¢ internazzjonali huma biss in¢identali.

[...]

(7) Huwa importanti li jigu organizzati u regolati s-supervizjoni [sorveljanza] u l-kontroll ta’ vjeggi ta’
skart b’'mod li jittiehed kont tal-htiega li jigu pprezervati, protetti u mtejba l-kwalita ta’ l-ambjent u
s-sahha tal-bniedem u b'mod li jippromovi applikazzjoni aktar uniformi tar-Regolament
fil-Komunita kollha.

[...]

(13) Ghalkemm is-supervizjoni u l-kontroll ta’ vjeggi ta’ skart fi Stat Membru huma kwistjonijiet ghal
dak I-Istat Membru, is-sistemi nazzjonali li jikkoncernaw vjeggi ta’ skart ghandhom jiehdu kont
tal-htiega ghal koerenza mas-sistema Komunitarja sabiex jigi zgurat livell gholi ta’ protezzjoni ta’
l-ambjent u tas-sahha tal-bniedem.

(14) Fil-kaz ta’ vjeggi ta’ skart destinat ghal operazzjonijiet ta’ rimi u skart mhux elenkat
fl-Anness III, IIIA jew IIIB destinat ghal operazzjonijiet ta’ rkupru, huwa xieraq li jigu zgurati
l-aqwa supervizjoni u kontroll billi jkun mehtieg permess bil-miktub bil-quddiem ghal tali vjeggi
[iktar ’il quddiem il-“permess”]. Tali pro¢edura ghandha, imbaghad, taghti lok ghal notifika minn
qabel, 1i tippermetti lill-awtoritajiet kompetenti jkunu informati bix-xieraq sabiex ikunu jistghu
jiehdu l-mizuri kollha mehtiega ghall-protezzjoni tas-sahha tal-bniedem u ta’ l-ambjent.
Ghandha wkoll tippermetti lil dawk l-awtoritajiet iqajmu oggezzjonijiet motivati ghal tali vjeggi.

(33) Ghandhom jittiehdu 1-passi mehtiega sabiex jigi zgurat li, b’konformita mad-Direttiva 2006/12/KE
u legislazzjoni Komunitarja ohra dwar l-iskart, skart trasportat fil-Komunita u skart importat
fil- Komunita jigi mmaniggat, tul il-perjodu tal-vjegg u inkluz matul l-irkupru jew ir-rimi fil-pajjiz
ta’ destinazzjoni, minghajr ma jipperikola s-sahha tal-bniedem u minghajr ma jintuzaw processi
jew metodi li jkunu jistghu jaghmlu hsara lill-ambjent. [...]”

4 L-Artikolu 2 ta’ dan ir-regolament, intitolat “Definizzjonijiet”, jipprovdi:
“Ghall-iskopijiet ta’ dan ir-Regolament:

[...]
(35) ‘vjegg illegali’ tfisser kwalunkwe vjegg ta’ skart li jitwettaq:

[...]
d) Db’'mod li mhuwiex specifikat materjalment fid-dokumenti ta’ notifika jew ta’ moviment [...]”.

5 L-Artikolu 3(1)(b) tar-Regolament Nru 1013/2006 jipprevedi li l-vjaggi li ghandhom bhala suggett
l-iskart iddestinat li jkun irkuprat u elenkat taht il-lista bhala “ambru” tal-iskart elenkat fl-Anness IV
ta’ dan ir-regolament, huma suggetti ghal procedura ta’ notifika u kunsens bil-miktub minn qabel,
skont id-dispozizzjonijiet tat-titolu II tal-imsemmi regolament.

6 Skont l-Artikolu 4 tar-Regolament Nru 1013/2006, sabiex jipprocedi ghal notifika ta’ vjagg ta’ skart
imsemmija fl-Artikolu 3(1)(b), in-notifikatur ghandu jimla d-dokument ta’ notifika espost fl-Anness IA
ta’ dan ir-regolament u, skont il-kaz, id-dokument ta’ moviment fl-Anness IB tal-imsemmi regolament,
billi jirregistra fuq dawn iz-zewg dokumenti jew jannetti l-informazzjoni u d-dokumenti elenkati
fl-Anness II, partijiet 1 u 2 tal-istess regolament.

7 L-Artikolu 9 tar-Regolament Nru 1013/2006 jipprevedi l-procedura dwar il-kunsensi li l-awtoritajiet
kompetenti tad-destinazzjoni, tad-dsipac¢¢ u ta’ tranzitu moghtija ghal vjaggi li jkunu gew innotifikati.

8 L-Artikolu 17 tar-Regolament Nru 1013/2006 intitolat “Bdil fil-vjagg wara l-kunsens” jipprovdi:

“1. Jekk issir xi bidla essenzjali fid-dettalji u/jew fil-kondizzjonijiet tal-vjegg kunsentit, inkluzi bidliet
fil-kwantita mahsuba, fir-rotta, fl-itinerarju, fid-data tal-vjegg jew fit-trasportatur, in-notifikatur
ghandu jinforma lill-awtoritajiet kompetenti konc¢ernati u lid-destinatarju minnufih u, fejn possibli,
qabel jibda l-vjegg.

2. Fkazi bhal dawn ghandha tigi prezentata notifika gdida, sakemm l-awtoritajiet kompetenti
koncernati kollha ma jikkunsidrawx li 1-bidliet proposti ma jirrikjedux notifika gdida.

[...]”

9 L-Artikolu 49 tar-Regolament Nru 1013/2006, intitolat “Protezzjoni ta’ l-Ambjent”, fil-paragrafu 1
tieghu jipprevedi li:

“1. Il-produttur, in-notifikatur u imprizi ohrajn involuti fi vjegg ta’ skart u/jew l-irkupru jew ir-rimi
tieghu ghandhom jiehdu l-passi mehtiega sabiex jassiguraw li kull skart li huma jittrasportaw jigi
mmaniggat minghajr periklu ghas-sahha umana u b’'mod ambjentalment san matul il-perjodu tal-vjegg
u matul l-irkupru u r-rimi tieghu. Partikolarment, meta l-vjegg isir fil-Komunita, ghandhom ikunu
rispettati r-rekwiziti ta’ 1-Artikolu 4 tad-Direttiva 2006/12/KE u ta’ ligijiet ohra Komunitarji dwar
l-iskart.

[...]”

L-Artikolu 50 ta’ dan ir-regolament, bit-titolu “Infurzar fl-Istati Membri”, jipprevedi:

“l. L-Istati Membri ghandhom jistabbilixxu r-regoli dwar il-pieni applikabbli ghall-ksur
tad-dispozizzjonijiet ta’ dan ir-Regolament u ghandhom jiehdu kull mizura necessarja sabiex jizguraw
li dawn jigu implimentati. Il-penali stipulati ghandhom ikunu effettivi, proporzjonati u disswazivi.
L-Istati Membri ghandhom jinnotifikaw lill-Kummissjoni bil-ligi nazzjonali dwar il-prevenzjoni u
l-iskoperta ta’ vjeggi illegali u l-pieni ghal vjeggi bhal dawn.

[...]

3. Il-kontrolli ta’ vjeggi jistghu jsiru b’'mod partikolari:
[...]

d) matul il-vjegg fil-Komunita.

4, 1l-kontrolli fuq il-vjeggi ghandhom jinkludu l-ispezzjoni ta’” dokumenti, il-konferma ta’ l-identita u,
fejn opportun, il-kontroll fiziku ta’ l-iskart.

[...]”

Il-parti 8 tal-Anness I A, tar-Regolament Nru 1013/2006, intitolat “Dokument ta’ notifika — movimenti
transkonfinali/vjeggi ta’ skart”, huwa kif gej:

12 Il-partijiet 15 u 16 ta’ dan 1-Anness IA huma kif gej:

II-parti 8 tal-Anness I B, tar-Regolament Nru 1013/2006, intitolat “Dokument ta’ moviment ghal
moviment transkonfinali/vjeggi ta’ skart”, huwa kif gej:

II-punt 26 tal-Anness I C, tar-Regolament Nru 1013/2006, intitolat “Istruzzjonijiet specifi¢i ghall-mili
tad-dokumenti ta’ notifika u ta’” moviment” huwa fformulat kif gej:

“Parti 15 (Ara l-Anness II, Tagsima 1, punti 8, 9, 10 u 14): Fil-linja (a) tal-parti 15, aghti l-isem
tal-pajjiz [...] ta’ tranzitu u ta’ destinazzjoni jew il-kodic¢ijiet ghal kull pajjiz billi tuza
l-abbrevjazzjonijiet ta’ l-Istandard 3166 ta’ 1-ISO [..]. Fil-linja (b), aghti fejn japplika, in-numru
tal-kodic¢i ta’ l-awtorita kompetenti rispettiva ghal kull pajjiz u fil-linja (¢) dahhal l-isem tal-qsim
tal-fruntiera jew il-port u, fejn japplika, in-numru tal-kodici ta’ l-uffi¢ju doganali bhala 1-punt tad-dhul
jew tal-hrug minn pajjiz partikolari. Ghal pajjizi ta’ tranzitu aghti t-taghrif fil-linja (¢) ghall-punti ta’
dhul u ta’ hrug. Jekk fkonsenja partikolari hemm involuti aktar miinn tliet pajjizi ta’ tranzitu, ehmez
it-taghrif xieraq fanness. Aghti r-rotta intenzjonata bejn il-punti ta’ hrug u ta’ dhul, inkluzi
l-alternattivi possibbli, ukoll fkazijiet ta’ ¢irkostanzi mhux mistennija, fanness.”

L-Anness II tar-Regolament Nru 1013/2006, dwar I-informazzjoni u d-dokumentazzjoni dwar
in-notifika, jipprevedi, fil-Parti 1 intitolata “Informazzjoni li ghandha tinghata fid-dokument
tan-notifika jew li ghandha tigi mehmuza mieghu™:

“I...]

13. Mezzi tat-trasport previsti.

14. Rotot previsti (il-punt tal-hrug minn kull pajjiz koncernat u l-punt tad-dhul fkull pajjiz koncernat,
inkluzi 1-uffic¢ji doganali tad-dhul u/jew hrug u/jew esportazzjoni mill-Komunita) u rotta prevista

(ir-rotta bejn il-punti ta’ hrug u ta’ dhul), inkluzi alternattivi possibli, ukoll fkaz ta’ c¢irkustanzi
mhux previsti.

”
ces] o

Bit-titolu “Informazzjoni li ghandha tinghata fid-dokument tan-notifika jew li ghandha tigi annessa
mieghu”, il-Parti 2 tal-imsemmi Anness II huwa fformulat kif gej:

“I...]

3. Mezzi tat-trasport.

[...]

ECLIL:EU:C:2015:780 5

5. Rotot previsti (il-punt tal-hrug minn kull pajjiz kon¢ernat u I-punt tad-dhul fkull pajjiz konc¢ernat,
inkluzi l-uffi¢¢ji doganali tad-dhul u/jew hrug u/jew esportazzjoni mill-Komunita) u rotta prevista
(ir-rotta bejn il-punti ta’ hrug u ta’ dhul), inkluzi alternattivi possibli, ukoll fkaz ta’ cirkustanzi
mhux previsti.

[..]7.

Id-dritt Ungeriz

L-Artikolu 19(1) tal-ligi Nru CLXXXYV tal-2012, dwar l-iskart (a hulladékrdl sz4l6 2012 évi CLXXXV.
torvény), tipprovdi:

“Skart jista’ jigi introdott fit-territorju Ungeriz skont id-dispozizzjonijiet tar-Regolament (KE)
Nru 1013/2006 tal-Parlament Ewropew u tal-Kunsill, kif ukoll tad-digriet governattiv dwar
il-moviment transkonfinali tal-iskart.”

L-Artikolu 86(1) ta’ din il-ligi jipprevedi:

“Il-persuni fizi¢i jew guridici, persuni li jahdmu ghal rashom jew organi minghajr personalita guridika
li:

a) jiksru d-dispozizzjonijiet legizlattivi, dispozizzjonijiet direttament applikabbli tal-atti tal-Unjoni
Ewropea jew decizjonijiet amministrattivi fil-qasam tal-gestjoni tal-iskart,

b) jezercitaw attivita ta’ gestjoni ta’ skart suggetta ghall-kunsens jew ghal ftehim tal-awtoritajiet, ghal
registrazzjoni minnhom jew notifika lilhom, minghajr ma jkunu kisbu tali kunsens, ftehim jew
registrazzjoni, jew effettwaw tali notifika, jew ezer¢itaw l-imsemmija attivita skont dettalji
differenti minn dawk stabbiliti fiha, jew

¢) ma jkunux, jew ma jkunux debitament informaw l-awtorita responsabbli ghall-protezzjoni
tal-ambjent bil-produzzjoni jew bil-holgien ta’ prodotti sekondarji, jew juzaw, jitqieghdu
fic-¢irkolazzjoni jew jahznu skart bhala prodotti jew prodotti sekondarji,

huma suggetti ghal multa ghal gestjoni tal-iskart, li hija imposta mill-awtorita responsabbli
ghall-protezzjoni tal-ambjent skont id-digriet governattiv li jistabbilixxi d-dettalji ghall-multi
ghall-gestjoni tal-iskart.”

L-Artikolu 1 tad-Digriet Governattiv Nru 271, tal-21 ta’ Dicembru 2001, dwar l-ammont tal-multa
ghall-gestjoni tal-iskart, u li jiddetermina d-dettalji ta’ impozizzjoni u ta’ determinazzjoni tal-istess [a
hulladékgazdédlkoddsi birsag mértékérSl, valamint kiszbdsdnak és megallapitdisinak mddjarol
sz616 271/2001. (XII. 21) Kormanyerendelet, iktar ’il quddiem id-“Digriet Governattiv”], jipprovdi:

“l. L-ammont tal-multa huwa - suggett ghal dak li huwa preskritt fl-Artikolu 2(4) u (8) u
I-Artikolu 3(4) ta’ dan id-digriet — fil-prodott, ikkalkulat skont I-Anness, ammonti ta’ bazi tal-multa
specifikata f'dan id-digriet u l-koeffi¢jenti ta’ proporzjonalita li jinbidlu

[...]

3. L-ammont baziku tal-multa skont il-gestjoni tal-iskart (iktar ’il quddiem l-‘ammont baziku’) ma
jagbizx:

[...]

g) miljun forint [Ungeriz] fil-kaz ta’ moviment transkonfinali illegali ta’ skart perikoluz.”
L-Artikolu 3 tad-Digriet Governattiv jipprevedi:

“1. Id-determinazzjoni tal-ammont tal-multa jehtieg li 1-ewwel jigi identifikat l-ammont baziku.

[...]

4. Fil-kaz ta’ moviment transkonfinali illegali ta’ skart (importazzjoni, esportazzjoni jew tranzitu
mit-territorju nazzjonali), l-ammont tal-multa li ghandha tithallas hija stabbilita billi jigi mmultiplikat
l-ammont baziku identifikat skont 1-Artikolu 1(3)(f) jew (g) ta’ dan id-digriet mac-¢ifra li tirrapprezenta
l-piz tal-iskart. Jekk il-piz tal-iskart ma jistax jigi ddeterminat b’'mod pre¢iz, huwa meqjus b'mezz li
jinsab ffirxa ta’ pizijiet stmati ftunnellati.”

Il-kawza principali u d-domandi preliminari

Fil-21 ta’ Ottubru 2013, trakk ta’ Total Waste Recycling, li kien ged igorr taghbija ta’ 8,380 tunnellata
ta’ skart fil-lista “ambru” elenkat fl-Anness IV tar-Regolament Nru 1013/2006, jigifieri skart suggett
ghall-procedura ta’ notifika u ta’ kunsens bil-miktub minn qabel, kien suggett ghal spezzjoni fuq
il-qsim tal-fruntiera ta’ Nagylak kif kien lest sabiex jidhol fit-territorju Ungeriz.

Din l-ispezzjoni stabbiliet li l-imsemmija taghbija kienet akkumpanjata mid-dokument ta’ notifika
imsemmi fl-Anness IA tar-Regolament Nru 1013/2006, mid-dokument ta’ moviment imsemmi
fl-Anness IB ta’ dan ir-regolament kif ukoll mill-kunsensi amministrattivi previsti mill-imsemmi
regolament. Madankollu, l-imsemmi dokument ta’ notifika u dawn il-kunsensi indikaw, bhala punt
prec¢iz ta’ dhul fit-territorju Ungeriz il-punt ta’ passagg konfinali ta’ Artand (I-Ungerija), li jinsab
madwar 180 kilometru fit-Tramuntana ta’ Nagylak (I-Ungerija). Total Waste Recycling iddikjarat, fdan
ir-rigward, li kien minhabba zball ta’ komunikazzjoni li s-sewwieq tal-imsemmi trakk ipprova jidhol
fl-Ungerija mill-gsim tal-fruntiera ta’ Naglyak, li kien jinsab eqreb lejn id-domi¢ilju tieghu.

Permezz ta’ decizjoni tal-4 ta’ Frar 2014, l-awtorita nazzjonali tal-ispezzjoni, skont il-ligi Nru CLXXXV
tal-2012, dwar l-iskart, ordnat lil Total Waste Recycling li thallas multa ta” HUF 8380000 (forints
Ungerizi) (madwar EUR 26864.26) ghall-ksur ta’ obbligu tal-gestjoni tal-iskart kif ukoll ghall-ispejjez
tal-procedura ta” HUF 256 500 (madwar EUR 822.158). Hija ggustifikat id-decizjoni taghha billi
ddikjarat li t-taghbija inkwistjoni ma dahlitx fit-territorju Ungeriz mill-punt ta’ passagg konfinali
indikat mill-kunsensi u li Total Waste Recycling kienet nagset li tinforma lill-awtoritajiet kompetenti
bil-bidla maghmula fir-rotta awtorizzata minn qabel, b’tali mod li l-vjagg kien illegali fis-sens
tal-Artikolu 2(35)(d) tar-Regolament Nru 1013/2006. Sabiex jigi ddeterminat l-ammont ta’ din
il-multa, l-imsemmija awtorita ghandha, skont id-Digriet Governattiv, zzomm l-ammont massimu
baziku ta’” HUF miljun (madwar EUR 3205.099) li hija mmultiplikat bil-piz tal-iskart trasportat.

Fir-rikors taghha quddiem il-Févarosi Kozigazgatdsi és Munkaiigyi Birdsag Gyulai Kozigazgatasi és
Munkaiigyi Birdsag (qorti amministrattiva u tax-xoghol ta’ Budapest, 1-Ungerija), Total Waste
Recycling qed titlob l-annullament ta’ din id-decizjoni. Hija ssostni li ma kienx hemm “vjegg illegali”
ta’ skart fis-sens tal-Artikolu 2(35)(d) tar-Regolament Nru 1013/2006, peress li I-“mod” kif sar il-vjagg
fis-sens ta’ din id-dispozizzjoni, jigifieri bl-art, ma kienx inbidel u kienu biss ir-rotot previsti li kienu
gew mibdula. Hija ssostni wkoll li jirrizulta mill-annessi ta’ dan ir-regolament li I-kuncetti ta’ “mezz ta’
trasport” u ta’ “rotot previsti” huma differenti: il-punt 13 tal-Anness II tal-imsemmi regolament
jikkoncerna l-“mezz ta’ trasport”, filwaqt li I-punt 14 ta’ dan l-anness huwa dwar ir-“rotot previsti”.

L-awtorita nazzjonali tal-ispezzjoni titlob li din it-talba tigi michuda. Hija ssostni li, peress li l-itinerarji
previsti fdan il-kaz inbidlu, Total Waste Recycling kellha, skont l-Artikolu 17(1) tar-Regolament
Nru 1013/2006, tinforma lill-awtoritajiet kompetenti bla dewmien. Hija tqis li l-argument ta’ Total
Waste Recycling ibbazat fuq l-imsemmija Anness II huwa inammissibbli u li huwa irrelevanti li din
tipprova tinvoka l-lista ta’ abbrevjazzjonijiet u l-kodicijiet elenkati fl-Anness IA ta’ dan ir-regolament.

Il-qorti tar-rinviju tqis li t-test tar-Regolament Nru 1013/2006 ma jindikax b’'mod ¢ar jekk il-fatt li ghal
taghbija ta’ skart, li tidhol fil-pajjiz ta’ tranzitu minn post differenti mill-punt ta’ passagg konfinali
indikat fid-dokument ta’ notifika u fil-kunsens, ghandhiex titqies bhala bidla fil-mezz ta’ trasport jew
bhala vjagg ta’ skart imwettaq b'mod mhux indikat fin-notifika u, ghalhekk, bhala “vjegg illegali” ta’
skart fis-sens tal-Artikolu 2(35)(d) ta’ dan ir-regolament, b’kont mehud ukoll tal-obbligu
tan-notifikatur, skont 1-Artikolu 17(1) tal-imsemmi regolament, li jinforma minghajr dewmien
lill-awtoritajiet kompetenti bit-tibdil kollu essenzjali li twettaq fid-dettalji tal-vjagg, inkluzi r-rotta u
l-itinerarji previsti. Jekk wiehed jassumi li ghandna nikkunsidraw il-vjagg bhala illegali, din il-qorti
tistagsi, barra minn hekk, fuq il-proporzjonalita tal-multa imposta, tenut kont tac¢-cirkustanzi
tal-kawza principali.

Huwa fdawn i¢-cirkustanzi li I-Févarosi Kozigazgatasi és Munkatigyi Birdsdg Gyulai Kozigazgatasi és
Munkaiigyi Birésig (qorti amministrattiva u tax-xoghol ta’ Budapest, l-Ungerija) iddecidiet li
tissospendi l-procedura u li taghmel lill-Qorti tal-Gustizzja d-domandi preliminari segwenti:

“1) Il-vjeggi [vjegg] ta’ skart li jitwettqu [jitwettaq] “b’mod li mhuwiex specifikat materjalment
fid-dokumenti ta’ notifika”, fis-sens tal-Artikolu 2(35)(d) tar-Regolament Nru 1013/2006, ghandu
jinftiechem fis-sens li huwa mezz ta’ trasport (bit-triq, bil-ferrovija, bil-bahar, bl-ajru jew kanali
interni) kif imsemmi fl-Anness IA jew IB tal-imsemmi regolament?

2) Jekk isir bdil essenzjali fid-dettalji u/jew fil-kundizzjonijiet tal-vjegg kunsentit [bil-kunsens], skont
it-termini tal-Artikolu 17(1) tar-Regolament Nru 1013/2006, in-nuqqas ta’ notifika b’dan il-bdil
lill-awtoritajiet kompetenti ghandu l-konsegwenza li l-vjegg ta’ skart jista’ jigi kkunsidrat li jkun sar
“Pmod li mhuwiex specifikat materjalment fid-dokumenti ta’ notifika”, fis-sens
tal-Artikolu 2(35)(d) tar-Regolament, u ghaldagstant bhala illecitu?

3) Ikun hemm bdil essenzjali fid-dettalji u/jew fil-kundizzjonijiet tal-vjegg kunsentit skont it-termini
tal-Artikolu 17(1) tar-Regolament Nru 1013/2006, meta taghbija ta’ skart tidhol fil-pajjiz ta’
transitu indikat mill-punt ta’ passagg konfinali differenti minn dak li jkun imsemmi fil-kunsens u
fuq id-dokument ta’ notifika?

4) Jekk jigi kkunsidrat li jkun hemm vjegg illegali ta’ skart meta taghbija ta’ skart tidhol fil-pajjiz ta’
tranzitu indikat mill-punt ta’ passagg konfinali differenti minn dak li jkun imsemmi fil-kunsens u
fuq id-dokument ta’ notifika, multa imposta ghal din ir-raguni, li l-ammont taghha jikkorrispondi
ghal dak tal-multa li tigi imposta fuq il-persuni li ma josservawx l-obbligu li jiksbu kunsens u li
jinnotifikaw [bil-miktub] minn qabel, hija proporzjonata?”

Fuq id-domandi preliminari

Fugq l-ewwel sat-tielet domandi

Permezz tal-ewwel sat-tielet domandi taghha, li ghandhom jigu ezaminati flimkien, il-qorti tar-rinviju
tistagsi, essenzjalment, jekk 1-Artikolu 17(1) tar-Regolament Nru 1013/2006 ghandux jigi interpretat
fis-sens li 1-vjagg tal-iskart, bhal dak elenkat fl-Anness IV ta’ dan ir-regolament, fil-pajjiz ta’ tranzitu
permezz ta’ punt ta’ passagg konfinali differenti minn dak indikat fid-dokument ta’ notifika u li kien
suggett ghal kunsens mill-awtoritajiet kompetenti ghandu jitqies bhala bidla essenzjali fid-dettalji

u/jew fil-kundizzjonijiet tal-vjagg peress illi kien suggett ghal kunsens skont it-termini ta’ din
id-dispozizzjoni, u, jekk iva, jekk il-fatt li ma kinux informati l-awtoritajiet kompetenti b’din il-bidla
ghandhiex l-konsegwenza li l-vjagg tal-iskart huwa illegali, ghaliex “twettaq b’'mod li ma huwiex
specifikat materjalment fid-dokumenti ta’ notifika” fis-sens tal-Artikolu 2(35)(d) tal-imsemmi
regolament.

Preliminarjament, ghandu jitfakkar li mill-Artikolu 1(1) u mill-premessa 7 tar-Regolament
Nru 1013/2006 jirrizulta li dan tal-ahhar jistabbilixxi l-proceduri u s-sistemi ta’ kontroll ghall-vjaggi
tal-iskart b'mod li jiehu kont tal-bzonn li jippreserva, jipprotegi u jtejjeb il-kwalita tal-ambjent u
s-sahha tal-bniedem. B'mod partikolari, mill-Artikolu 3(1) u 4(1) ta’ dan ir-regolament, moqri flimkien
mal-premessa 14 ta’ dan tal-ahhar, jirrizulta li 1-vjaggi bejn l-Istati Membri ta’ skart iddestinat
ghar-rimi u skart perikoluz iddestinat ghall-irkupru huma suggetti ghal notifika minn qabel bil-miktub
lill-awtoritajiet kompetenti sabiex ikunu jistghu jiehdu l-mizuri mehtiega ghall-protezzjoni tas-sahha
tal-bniedem u tal-ambjent (ara, fdan is-sens, is-sentenzi Ragn-Sells, C-292/12, EU:C:2013:820,
punt 52, kif ukoll Shell Nederland u Belgian Shell, C-241/12 u C-242/12, EU:C:2013:821, punt 32).

Sabiex titwettaq notifika bhal din, 1-Artikolu 4 tar-Regolament Nru 1013/2006 jehtieg li n-notifikatur
jimla d-dokument ta’ notifika li jinsab fl-Anness IA ta’ dan ir-regolament u, jekk ikun il-kaz,
id-dokument ta’ moviment espost fl-Anness IB tal-imsemmi regolament, billi jirregistra fuq dawn
iz-zewg dokumenti jew jannetti l-informazzjoni u d-dokumenti elenkati fil-partijiet 1 u 2 tal-Anness II
tal-imsemmi regolament. Huwa fuq il-bazi ta’ dawn id-dokumenti kollha u tal-informazzjoni
nnotifikata lill-imsemmija awtoritajiet li dawn tal-ahhar japprovaw jew jirrifjutaw il-kunsens taghhom
ghal kull vjagg ta’ skart, skont 1-Artikolu 9 tar-Regolament Nru 1013/2006.

Wara l-ghoti tal-kunsens u fil-kaz li ghandhom isiru tibdiliet fid-dettalji u/jew fil-kundizzjonijiet
tal-vjagg li kien suggett ghal dan il-kunsens, inkluz tibdil fil-kwantita prevista, fir-rotta, fl-itinerarju,
fid-data tal-vjagg jew tat-trasportatur, l-Artikolu 17(1) tar-Regolament Nru 1013/2006 jobbliga
lin-notifikatur 1li ghandu jinforma bla dewmien u, jekk ikun possibbli, qabel ma jibda l-vjagg,
lill-awtoritajiet kompetenti kif ukoll lid-destinatarju.

Fdan ir-rigward, ghandu jigi rrilevat li jirrizulta bi¢-car mill-qari tal-imsemmi Artikolu 17(1) li bdil
fl-itinerarju jikkostitwixxi “bidla essenzjali [...] fid-dettalji u/jew fil-kundizzjonijiet tal-vjegg kunsentit”.
Fil-fatt, bl-uzu tal-kliem “inkluzi bidliet [...] fl-itinerarju”. Din id-dispozizzjoni tindika li dawn il-bidliet
jistghu jikkostitwixxu bidla materjali fid-dettalji u/jew kundizzjonijiet tal-vjagg meqjusa bhal essenzjali.

Hekk kif jirrizulta mill-punt 14 tal-Parti 1 tal-Anness II tar-Regolament Nru 1013/2006, ir-“rotot
previsti” huma definiti bhala “punt ta’ hrug u punt tad-dhul minn kull pajjiz ikkoncernat” permezz
tal-vjagg, jigifieri kif specifikat fil-parti 15 tad-“[d]Jokument ta’ notifika” msemmi fl-Anness IA
tal-imsemmi regolament, il-punti tal-passagg konfinali.

Dawn il-punti ta’ hrug u ta’ dhul ghandhom jigu msemmija fl-imsemmi parti 15 tad-“Dokument ta’
notifika”, dan huwa spjegat kemm fit-test tal-imsemmi dokument u fil-punt 26 tal-Anness I C
tar-Regolament Nru 1013/2006, li fih istruzzjonijiet specifi¢i ghall-mili tad-dokument inkwistjoni.

Ghaldagstant, il-bidla ta’ punt ta’ passagg konfinali, bhal dak inkwistjoni fil-kawza princ¢ipali, jammonta
ghal bidla fl-itinerarju, li tikkostitwixxi, skont l-Artikolu 17(1) tal-imsemmi regolament, “bidla
essenzjali” fid-dettalji u/jew fil-kundizzjonijiet tal-vjagg bil-kunsens, li ghandha tigi kkomunikata
lill-awtoritajiet kompetenti.

Meta tali bidla ssehh, huwa previst fl-Artikolu 17(2) tar-Regolament Nru 1013/2006 li, fil-principju,
ghandha ssir notifika gdida. Fil-fatt, id-dettalji tal-vjagg innotifikati qabel u moghtija 1-kunsens
mill-awtoritajiet ikkoncernati ma jikkorrispondix iktar, bhala rizultat ta’ din il-bidla, mar-realta u,
ghalhekk ma jistghux jitqies iktar li I-kunsens inghata.

Dan il-vjagg, li huwa differenti minn dak li huwa msemmi fin-notifika maghmula, ghandu jigi deskritt
bhala “illegali” ghaliex “twettaq b'mod li mhux specifikat materjalment fid-dokument ta’ notifika”,
fis-sens tal-Artikolu 2(35)(d) ta’ dan ir-regolament.

Din l-analizi litterali u kuntestwali tar-Regolament Nru 1013/2006 hija kkorroborata minn
interpretazzjoni teleologika ta’ dan.

Fil-fatt, ghandu jigi rrilevat, fdan ir-rigward, li l-premessa 1 tar-Regolament Nru 1013/2006 tiddikjara li
l-ghan ta’ dan ir-regolament huwa l-protezzjoni tal-ambjent. Barra minn hekk, skont il-premessa 7
tal-imsemmi regolament, huwa importanti li jigu organizzati u rregolati s-sorveljanza u l-kontroll
tal-vjaggi ta’ skart b'mod li jittiehed kont tal-bzonn li jippreservaw, jipprotegu u jtejbu l-kwalita
tal-ambjent u s-sahha tal-bniedem.

Fir-rigward tal-vjaggi ta’ skart inkluzi fil-lista “ambru” ta’ skart li tinsab ti fl-Anness IV tar-Regolament
Nru 1013/2006, bhal dawk fil-kawza principali, il-premessa 14 ta’ dan ir-regolament tippreciza li
ghandha tigi zgurata sorveljanza u kontroll mill-aqwa billi tirrikjedi 1-kisba ta’ kunsens minn qabel
bil-miktub ghal dawn it-tip ta’ vjaggi u li tali pro¢edura ghandha fiha nnifisha taghti lok ghal notifika
minn qabel, li tippermetti lill-awtoritajiet kompetenti li jkunu debitament informati b'mod li jistghu
jiehdu I-mizuri kollha mehtiega sabiex jipprotegu l-ambjent u s-sahha tal-bniedem, izda wkoll li jkunu
jistghu jgajmu oggezzjonijiet motivati kontra dan il-vjagg.

L-informazzjoni mehtiega fid-dokument ta’ notifika fl-Anness IA tar-Regolament Nru 1013/2006,
bhall-punt ta’ passagg konfinali tal-vjagg, huwa mehtieg ghat-twettiq xieraq tal-kompiti tal-awtoritajiet
kompetenti.

Ghaldagstant, jekk bidla tal-punt ta’ passagg konfinali tal-vjagg indikat fid-dokument ta’ notifika u fuq
liema l-imsemmija awtoritajiet taw il-kunsens taghhom sehhet minghajr ma dawn tal-ahhar kienu
informati, bi ksur tal-Artikolu 17(1) tar-Regolament Nru 1013/2006, l-imsemmija operazzjonijiet ta’
sorveljanza u kontroll ma setghux jitwettqu bl-ahjar mod, skont dan ir-regolament.

Konsegwentement, bidla bhal din tista’ titqies biss bhala essenzjali u bhala li taqa’ fl-Artikolu 17(1),
hekk li vjagg imwettaq fil-pajjiz ta’ tranzitu minn punt ta’ passagg konfinali differenti minn dak li
huwa indikat fid-dokument ta’ notifika, minghajr ma l-awtoritajiet kompetenti kkoncernati kienu
informati u minghajr ma saret notifika gdida tal-vjagg, ghandha tigi kklassifikata bhala “vjegg illegali”.
Interpretazzjoni opposta tippriva minn kull effettivita I-proceduri u s-sistemi ta’ kontroll stabbiliti
mir-Regolament Nru 1013/2006.

Din il-konkluzjoni ma tistax tigi kkontestata mill-problema ta’ terminologija li hija s-suggett tal-ewwel
domanda maghmula mill-qorti tar-rinviju. Permezz tal-imsemmija domanda, din tal-ahhar tfittex,
essenzjalment, li tkun taf jekk, fl-espressjoni “mwettqa b’'mod li ma huwiex specifikat materjalment
fid-dokument ta’ notifika”, li tinsab fid-definizzjoni ta’ “vjegg illegali” stabbilita fl-Artikolu 2(35)(d)
tar-Regolament Nru 1013/2006, il-kelma “mod” (“mddon”, bl-Ungeriz) tkopri biss il-mezzi ta’ trasport
(széllitds modjai) (bl-art, bil-ferrovija, bil-bahar, bl-ajru jew b’kanali interni) kif previsti
fl-Annessi IA u IB ta’ dan ir-regolament.

Ir-raguni ghaliex din id-domanda giet maghmula lill-Qorti tal-Gustizzja hija li l-verzjoni Ungeriza
tar-Regolament Nru 1013/2006 tvarja mill-verzjonijiet lingwistici l-ohra ta’ dan ir-regolament. Fil-fatt,
bl-eccezzjoni ghall-parti 8 tad-“[d]Jokument ta’ notifika”, li tinsab fl-Anness IA ta’ dan ir-regolament,
fejn jintuzaw korrettement il-kliem “szallitds eszkoz” sabiex jittraducu l-kliem “mezzi ta’ trasport”,
dawn l-ahhar kliem kienu tradotti, fil-lista tal-abbrevjazzjonijiet u tal-kodicijiet li jsegwu l-imsemmija
Anness IA, kif ukoll 1-Annessi IB (parti 8 u l-lista ta’ abbrevjazzjonijiet u l-kodi¢ijiet li jsegwu
1-Anness IB) u II (punt 13 tal-parti 1 u -punt 3 tal-parti 2 tal-imsemmi regolament, bil-kliem “szallitds
modjait” u juzaw b’hekk l-ekwivalenti Ungeriza tal-kelma Franciza “mod”, jigifieri 1-kelma “méd”. Dan

ippermetta lil Total Waste Recycling li ssostni li ma kienx sar “vjegg illegali” fis-sens
tal-Artikolu 2(35)(d) tar-Regolament Nru 1013/2006, meta l-mezz ta’ trasport uzat ivarja minn dak
indikat fin-notifika.

Skont gurisprudenza stabbilita tal-Qorti tal-Gustizzja, il-formulazzjoni uzata fwahda mill-verzjonijiet
lingwistici ta’ dispozizzjoni tad-dritt tal-Unjoni ma tistax isservi bhala bazi unika ghall-interpretazzjoni
ta’ din id-dispozizzjoni jew tinghata prijorita meta mgqabbla mal-verzjonijiet lingwisti¢i l-ohra.
Id-dispozizzjonijiet tad-dritt tal-Unjoni ghandhom fil-fatt jigu interpretati u applikati b’'mod uniformi,
fid-dawl tal-verzjonijiet stabbiliti bil-lingwi kollha tal-Unjoni Ewropea. Fil-kaz ta’ nuqqas ta’ gbil bejn
id-diversi verzjonijiet lingwistici ta’ test tad-dritt tal-Unjoni, id-dispozizzjoni inkwistjoni ghandha tigi
interpretata fid-dawl tal-istruttura generali u l-ghanijiet tal-legizlazzjoni li taghha tikkostitwixxi element
(ara, b’'mod partikolari, is-sentenza Léger, C-528/13, EU:C:2015:288, punt 35 u l-gurisprudenza ¢citata).

Fir-rigward tal-istruttura generali u tal-ghanijiet tar-Regolament Nru 1013/2006, gie rrilevat
fil-punti 33 sa 43 ta’ din is-sentenza li, sabiex tippermetti lill-awtoritajiet kompetenti, fil-qasam
tal-vjaggi tal-iskart, li jiehdu l-mizuri kollha mehtiega ghall-protezzjoni tal-ambjent u tas-sahha
tal-bniedem bhala parti mid-dmirijiet taghhom ta’ sorveljanza u ta’ kontroll, dawn l-awtoritajiet
ghandhom jigu debitament informati u li, fdan ir-rigward, huwa indispensabbli li dawn ikollhom
l-informazzjoni kollha mehtiega fid-dokument ta’ notifika li jinsab fl-Anness IA ta’ dan ir-regolament,
u mhux biss informazzjoni fuq il-mezz ta’ trasport uzat.

Minn dan isegwi li l-istruttura generali u l-ghan tar-Regolament Nru 1013/2006 iwasslu sabiex tadotta
l-interpretazzjoni skont liema l-kelma “mod” li tidher fl-Artikolu 2(35)(d) ta’ dan ir-regolament ma
tistax tinftiechem fis-sens biss ta’ “mezz ta’ trasport”, izda ghandha minflok tinghata tifsira wiesgha,
fis-sens li tkopri cirkustanzi jew mezzi ta’ trasport tal-vjaggi li jinkludu l-itinerarji ta’ dan il-vjagg.

Fid-dawl tal-kunsiderazzjonijiet precedenti, ghandha tinghata risposta lill-ewwel tliet domandi li
l-Artikolu 17(1) tar-Regolament Nru 1013/2006 ghandu jigi interpretat fis-sens li l-vjagg tal-iskart,
bhal dawk imsemmija fl-Anness IV ta’ dan ir-regolament, fil-pajjiz ta’ tranzitu minn punt ta’ passagg
konfinali differenti minn dak indikat fid-dokument ta’ notifika u li kien suggett ghal kunsens
mill-awtoritajiet kompetenti ghandu jitqies bhala bidla essenzjali fid-dettalji u/jew fil-kundizzjonijiet
tal-vjagg peress li kien suggett ghal kunsens, tat-tip li l-fatt li ma gewx informati l-awtoritajiet
kompetenti b’din il-bidla ghandu l-konsegwenza li 1-vjagg tal-iskart huwa illegali, peress illi “twettaq
b’'mod li ma huwiex specifikat materjalment fid-dokument ta’ notifika”, fis-sens tal-Artikolu 2(35)(d)
tal-imsemmi regolament.

Fugq ir-raba’ domanda

Permezz tar-raba’ domanda taghha, il-qorti tar-rinviju tistagsi, essenzjalment, jekk 1-Artikolu 50(1)
tar-Regolament Nru 1013/2006, skont liema s-sanzjonijiet applikati mill-Istati Membri fkaz ta’ ksur
tad-dispozizzjonijiet ta’ dan ir-regolament ghandhom ikunu proporzjonati, ghandu jigi interpretat
fis-sens li jipprekludi l-impozizzjoni ta’ multa, li tippenalizza 1-vjagg tal-iskart, kif elenkat fl-Anness IV
tal-imsemmi regolament, fil-pajjiz ta’ tranzitu minn punt ta’ passagg konfinali differenti minn dak
indikat fid-dokument ta’ notifika li kien suggett ghal kunsens mill-awtoritajiet kompetenti, sakemm
l-ammont ta’ din il-multa jikkorrispondi ma’ dak tal-multa applikata fil-kaz ta’ ksur tal-obbligu li
jinkiseb kunsens u li titwettaq notifika bil-miktub minn qabel.

F’dan ir-rigward, ghandu jitfakkar li, 1-Artikolu 50(1) tar-Regolament Nru 1013/2006 jobbliga lill-Istati
Membri sabiex jistabbilixxu “r-regoli dwar is-sanzjonijiet applikabbli ghall-ksur tad-dispozizzjonijiet [ta’
dan] ir-regolament [...] Is-sanzjonijiet previsti ghandhom ikunu effettivi, proporzjonati u disswazivi”.
Ghandu jigi kkonstatat li r-regolament imsemmi ma fihx regoli iktar precizi f'dak li jirrigwarda
l-istabbiliment tas-sanzjonijiet nazzjonali msemmija, u b’'mod partikolari ma jistabbilixxi ebda kriterju
espli¢itu ghall-evalwazzjoni tan-natura proporzjonata ta’ tali sanzjonijiet.

Skont gurisprudenza stabbilita, fin-nuqqas ta’ armonizzazzjoni tal-legizlazzjoni tal-Unjoni fil-qasam
tas-sanzjonijiet applikabbli fil-kaz ta’ nuqqas ta’ osservanza tal-kundizzjonijiet previsti minn sistema
stabbilita b’din il-legizlazzjoni, 1-Istati Membri ghandhom is-setgha li jaghzlu s-sanzjonijiet li
jidhrilhom 1i huma xierqa. Madankollu, huma marbuta li jezercitaw is-setgha taghhom filwaqt li
josservaw id-dritt tal-Unjoni u l-principji generali tieghu, u konsegwentement, billi josservaw
il-princ¢ipju ta’ proporzjonalita (ara, b'mod partikolari, is-sentenza Urban, C-210/10, EU:C:2012:64,
punt 23 u l-gurisprudenza ¢¢itata).

Fdan ir-rigward, ghandu jitfakkar li, sabiex jigi evalwat jekk is-sanzjoni inkwistjoni hijiex konformi
mal-prin¢ipju ta’ proporzjonalita, ghandu jittiehed kont, b'mod partikolari, tan-natura u l-gravita
tal-ksur 1li din is-sanzjoni hija intiza li tippenalizza, kif ukoll tal-metodi ghad-determinazzjoni
tal-ammont tal-istess multa (ara, b'mod partikolari, is-sentenza Rodopi-M 91, C-259/12,
EU:C:2013:414, punt 38 u l-gurisprudenza ccitata). Il-principju ta’ proporzjonalita ghalhekk jimponi fuq
1-Istati Membri b’'mod ugwali 1-evalwazzjoni tal-elementi li jistghu jittiehdu inkunsiderazzjoni fl-iffissar
tal-multa (sentenza Urban, C-210/10, EU:C:2012:64, punt 54).

Madankollu, fl-ahhar mill-ahhar, hija l-qorti nazzjonali li ghandha, b’kont mehud ta¢-cirkustanzi
fattwali u legali tal-kawza li ghandha quddiemha, li tevalwa jekk l-ammont tas-sanzjoni ma jmurx lil
hinn minn dak li huwa mehtieg sabiex jintlahqu I-ghanijiet segwiti mil-legizlazzjoni inkwistjoni.
Fil-fatt, fir-rigward tal-applikazzjoni konkreta ta’ dan il-principju ta’ proporzjonalita, hija l-qorti
tar-rinviju li ghandha tevalwa l-kompatibbilta ta’ mizuri nazzjonali mad-dritt tal-Unjoni, peress li
1-Qorti tal-Gustizzja tista’ biss tipprovdilha I-kriterji ghall-interpretazzjoni tad-dritt tal-Unjoni li jistghu
jippermettulha tevalwa tali kompatibbilta (ara, b’mod partikolari, fdan is-sens, is-sentenza Profaktor
Kulesza, Frankowski, Jé6zwiak, Orlowski, C-188/09, EU:C:2010:454, punt 30 u l-gurisprudenza c¢¢itata).

Fir-rigward tas-sanzjonijiet applikabbli fkaz ta’ ksur tad-dispozizzjonijiet tar-Regolament
Nru 1013/2006, li ghandu l-ghan li jizgura livell gholi ta’ protezzjoni tal-ambjent u tas-sahha
tal-bniedem, il-qorti nazzjonali ghandha, fil-kuntest tal-istharrig tal-proporzjonalita ta’ tali sanzjoni,
tiehu kont partikolari tar-riskji li jistghu jigu kkawzati permezz ta’ dan il-ksur fil-qasam tal-protezzjoni
tal-ambjent u tas-sahha tal-bniedem.

Ghalhekk, ghandu jigi rrilevat li l-impozizzjoni ta’ multa li tippenalizza vjagg tal-iskart, bhal dawk
elenkati fl-Anness IV tal-imsemmi regolament, fil-pajjiz ta’ tranzitu minn punt ta’ passagg konfinali
differenti minn dak indikat fid-dokument ta’ notifika li kien suggett ghal kunsens mill-awtoritajiet
kompetenti, fejn l-ammont baziku taghha jikkorrispondi ma’ dak applikat fil-kaz ta’ ksur tal-obbligu li
jinkiseb kunsens u li titwettaq notifika bil-miktub minn qabel, titqies proporzjonata biss jekk
ic-cirkustanzi tal-ksur jaghmluha possibbli li wiehed jara li jirrigwardaw ksur ta’ gravita ekwivalenti.

Fid-dawl tal-kunsiderazzjonijiet precedenti, ghandha tinghata risposta ghar-raba’ domanda li
I-Artikolu 50(1) tar-Regolament Nru 1013/2006, skont liema s-sanzjonijiet applikati mill-Istati Membri
fil-kaz ta’ ksur ta’ dan ir-regolament iridu jkunu proporzjonati, ghandu jigi interpretat fis-sens li
l-impozizzjoni ta’ multa sabiex tippenalizza vjagg tal-iskart, bhal dawk elenkati fl-Anness IV
tal-imsemmi regolament, fil-pajjiz ta’ tranzitu minn punt ta’ passagg konfinali differenti minn dak
indikat fid-dokument ta’ notifika li kien suggett ghal kunsens mill-awtoritajiet kompetenti, inkluz li
l-ammont baziku taghha jikkorrispondi ma’ dak tal-multa applikata fil-kaz ta’ ksur tal-obbligu li
jinkiseb kunsens u li titwettaq notifika bil-miktub minn qabel, ma tistax titqies bhala proporzjonali
biss jekk i¢-¢irkustanzi tal-ksur kommess jaghmluha possibbli li wiehed jara li huwa ksur ta’ gravita
ekwivalenti. Hija l-qorti nazzjonali li ghandha tiddetermina, filwaqt li jitqiesu c¢-¢irkustanzi kollha
fattwali u guridici tal-kaz li ghandha quddiemha u, b’'mod partikolari, ir-riskji li jistghu jigu kkawzati
mill-ksur fil-qasam tal-protezzjoni tal-ambjent u s-sahha tal-bniedem, jekk l-ammont tas-sanzjoni ma
tmurx lil hinn minn dak li huwa mehtieg sabiex jintlahqu l-ghanijiet li jkun zgurat livell gholi ta’
protezzjoni tal-ambjent u tas-sahha tal-bniedem.

12 ECLIL:EU:C:2015:780

Fuq l-ispejjez

Peress li l-procedura ghandha, fir-rigward tal-partijiet fil-kawza principali, in-natura ta’ kwistjoni
mqajma quddiem il-qorti tar-rinviju, hija din il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija partijiet, ma
jistghux jithallsu lura.

Ghal dawn il-motivi, II-Qorti tal-Gustizzja (Is-Seba’ Awla) taqta’ u tiddeciedi:

1)

2)

L-Artikolu 17(1) tar-Regolament (KE) Nru 1013/2006 tal-Parlament Ewropew u tal-Kunsill,
tal-14 ta’ Gunju 2006, dwar vjeggi ta’ skart, kif emendat bir-Regolament tal-Kummissjoni
(KE) Nru 669/2008, tal-15 ta’ Lulju 2008, ghandu jigi interpretat fis-sens li 1-vjagg tal-iskart,
bhal dak imsemmi fl-Anness IV ta’ dan ir-regolament, fil-pajjiz ta’ tranzitu minn punt ta’
passagg konfinali differenti minn dak indikat fid-dokument ta’ notifika u li kien suggett
ghal kunsens mill-awtoritajiet kompetenti ghandu jitqies bhala bidla essenzjali fid-dettalji
u/jew il-kundizzjonijiet tal-vjagg suggetti ghal kunsens, tat-tip li 1-fatt li ma gewx informati
l-awtoritajiet kompetenti b’din il-bidla ghandu l-konsegwenza li l-vjagg tal-iskart huwa
illegali, peress illi “twettaq b’mod li ma huwiex specifikat materjalment fid-dokument ta’
notifika”, fis-sens tal-Artikolu 2(35)(d) tal-imsemmi regolament.

L-Artikolu 50(1) tar-Regolament Nru 1013/2006, kif emendat bir-Regolament (KE)
Nru 669/2008, skont liema s-sanzjonijiet applikati mill-Istati Membri fil-kaz ta’ ksur ta’ dan
ir-regolament iridu jkunu proporzjonati, ghandu jigi interpretat fis-sens li 1-impozizzjoni ta’
multa sabiex tippenalizza l-vjagg tal-iskart, bhal dawk elenkati fl-Anness IV tal-imsemmi
regolament, fil-pajjiz ta’ tranzitu minn punt ta’ passagg konfinali differenti minn dak indikat
fid-dokument ta’ notifika suggett ghal kunsens mill-awtoritajiet kompetenti, inkluz li
lI-ammont baziku jikkorrispondi ma’ dak tal-multa imposta fil-kaz ta’ ksur tal-obbligu li
jinkiseb kunsens u li titwettaq notifika bil-miktub minn qabel, ma tistax titqies bhala
proporzjonali biss jekk i¢-cirkustanzi tal-ksur kommess jaghmluha possibbli li wiehed jara li
huma ksur ta’ gravita ekwivalenti. Hija l-qorti nazzjonali li ghandha tiddetermina, filwaqt li
jitgiesu c¢-cirkustanzi kollha fattwali u guridic¢i tal-kaz li ghandha quddiemha u, b’mod
partikolari, ir-riskji li jistghu jigu kkawzati mill-ksur fil-qasam tal-protezzjoni tal-ambjent u
s-sahha tal-bniedem, jekk l-ammont tas-sanzjoni ma jmurx lil hinn minn dak li huwa
mehtieg sabiex jintlahqu 1-ghanijiet li jkun zgurat livell gholi ta’ protezzjoni tal-ambjent u
tas-sahha tal-bniedem.

